
      Ҳасанмурод Муҳаммад Амин ўғли шоирнинг тўлиқ 

исми, Лаффасий унинг адабий тахаллусидир. У Хивада “1880 

йил, яъни ҳижрий 1299 ҳижрийда моҳи шаволнинг бирланчи 

намоз жума кунининг тилуиндин бир соат муқаддам таваллуд 

топиб, ота тарбиясида камолга етишиб, эски диний 

мактабларда ўқиб, хат саводли бўлгач, диний мадраса ичра 

бирон хизматда бўлган ҳолда анчагина хизмат натижасида ул 

Лаффасий тахаллус қилиб “Камкор ул ушшоқ” исмлик бир 

девон асар тасниф қиладур”[3.103а]. 

Лаффасий тарих илмига қиззиққанлиги сабабли  

“Гулшани саодат”, “Хива воқеалари”, “Хоразм тарихий 

материаллари”, “Хива осори атиқа тарихлари”, “Хоразм 

мамлакати ва ҳудудлари” номли асарларини ёзиб колдирган 

бўлса, лирик шоир сифатида “Комкор-ул-ушшоқ” девони ва 

“Меҳр-муҳаббат” номли шеърий достони, тазкиранавис 

сифатида эса “Тазкираи шуаро” асарини мерос қолдирган.  

Ҳасанмурод Лаффасийнинг “Тазкираи шуаро” асари Хива адабий 

муҳити доирасида ижод қилган олтмишга яқин қаламкашларнинг ҳаётий  

йўли ва ижодий мероси тўғрисида бошқа ёндош манбаларда мавжуд 

бўлмаган қимматли маълумотларни қамраб олганлиги билан аҳамиятга эга. 

Асарнинг қўлёзмалари  Ватанимизнинг турли қўлёзмалар фондларида 

сақланиб келинмоқда.  Ҳозирда биз тазкиранинг тўртта қўлёзма нусхасини 

асосий манбалар сифатида қиёсий аспектда тадқиқ этмоқдамиз. 

Тадқиқотимиз объекти сифатида олинган “Тазкираи шуаро”нинг  ЎзР ФА 

Шарқшунослик институти қўлёзмалар фондида сақланаётган 9494, 11499, 

12561  рақамли қўлёзма нусхалари ва ЎзР ФА Алишер Навоий номидаги 

Давлат адабиёт музейидаги  213  рақамли  қўлёзма нусхаси турли йилларда 

кўчирилган.          

       Тазкиранинг қўлёзма нусхаларини ўрганишимиз жараёнида 

асарнинг ёзилиш сабабида ҳам фарқлар борлигининг гувоҳи бўлдик. 

11499  рақамли қўлёзма ва Бобожонов нашри ҳамда Анвар Отабоев 

нусхаларида дебоча, сўз боши йуқ, асар Муниснинг ҳаёти ва 

ижодидан бошланиб кетган. 12561 ва №9494  рақамли қўлёзма 

нусхаларда эса бир хил дебоча (ҳамд) келган. Сўнгра асарнинг 

ёзилиш сабаби 12561 рақамли қўлёзмада 26 байт     назм орқали 

қуйидагича бошланган:  

                  Тушуб бошимға бир кун онча савдо,  

                  Ёғибон дамбадам минг турли ғавғо[3.5а]. 



       12561рақамли нусхадаги назмда берилган адибнинг 

қўлёзмани ёзишдан мақсади 213 рақамли қўлёзмада ҳам 

айнан мавжуд, бироқ у 26 байт эмас, балки 28 байтдан иборат. 

213 рақамли қўлёзманинг   бошида берилган бир байт 12561 

рақамли нусхада берилмаган:  

زکه حالیمیصادق س ایا دوست                                      

دیورکه یوق مجالیمگی سیزکه      [4.1б] 

      Шунингдек, охирида берилган бир байтдан аввалги байт 

ҳам 12561  рақамли қўлёзма нусхада берилмаган: 

محزون کونکل افکاردورمن               یمن  

 [4.2б].غمی کلفت بیله هم یاردورمن                 

        Бу асарнинг назмда берилган ёзилиш сабаби С. 

Самандарованинг “ХХ аср ўзбек тазкиралари”[1.13.15]номли 

диссертациясининг 13-15-бет ва 53-54-бетларида ҳамда  

“Лаффасий тазкираси ва унинг қўлёзмалари”[2.26] 

рисоласининг 26-бетида 213  рақамли қўлёзма нусхадан 

кирилл ёзувига ўгирилган ҳолатда берилган, бироқ юқорида 

берилган  байтлар ҳақида ҳеч бир нарса ёзилмаган  

        213 қўлёзма нусхадан С.Самандарова кирилл ёзувига 

ўгирганда    баъзи сўзлар хато ўқилган: 

     С. Самандаровада: 

                                Аё, дўсти содиқ, сизга ҳолим 

                                Ки, сизга айурға йўқ мажолим.(13-53-бет) 

     213 қўлёзмада:   

زکه حالیم                 یایا دوست صادق س       

گی سیزکه دیورکه یوق مجالیم                         [4.1б]                

       С. Самандаровада:  

                           Бу кун айла китоб онча шеърлар, 

                           Ки ,шеърлар санга ёри бўлурлар.)14-54-бет( 

       213да ва №12561да:                  

رلارآنجه شیع یلا کتابتکون ا بو                  

  .[4.2а , 3. 5б]کی شُعرالار سنکا یاری بولورلار  

             С. Самандаровада: 

                                 Бу Хоразм ичра ўткан онча шоир, 

                                 Ки жаъм айла аларни санга моҳир.) 54-бет( 

213 ва №12561да: 

 بو خوارزم ایجرا اوتکان آنچه شاعر                       

  [4.2б , 3.5б] کی جمع ایله آلارنی سنکه ماهر                             

  С. Самандаровада:   

                           Аларни бир китоб айла сан 

                           Бериб равнақ аларга он қадар сан.  ) 54-бет( 

213 ва 12561да: 

             Оларни бир китобат айлагил сан 

             Бериб равнақ оларға он қадар сан [ 4.2б, 3.5б]   

 آلارنی بر کتابت ایله کیل سن                                     



     [4.2б, 3.5б ]بریب رونق آلارغه آنقدر سن                                     

     Олима С. Самандарова бизнингча, 213 қўлёзма нусхани 

ўқиб кўрмаган ёки хато ўқиган бўлиши мумкин. 12561 

қўлёзма нусхани эса умуман кўрмаган, ваҳоланки, 

диссертация ёзилган вақтда 12561 қўлёзма нусха 

Шарқшунослик институтида бўлган. 9494 қўлёзма нусхада 

эса дебочадан сўнг бу тазкирани ёзишдан мақсад, ёзишни  

ким таклиф этганлиги ҳақида, Лаффасий томонидан ”Хоразм 

диёрининг Хева давлат  музейининг директури Кваркиянким, 

асли Озарбойжонлидур. Ул киши бир куни ман фақир 

шикаста кўнгулни чақириб, мурувват ва марҳаматлар қилиб 

дедики: ”Эй биродар ва эй дилхаста, замона 

адабиётчиларининг гавҳарисанким, ҳозирда санинг фаҳму 

идрок ва фаросатлиғ замиринг хушдур. Чунончи хонлиғ 

даврида ўткан  адабиётчи шоирларнинг таржимаи ҳолларидин 

нуктадонлиғ қилиб, аларнинг ҳолларидин бир тўплам 

вужудга келтуруб китобат қилсанг, сандин бир ёдгор ва 

нишона бўлуб қолар эди. То ким замон адабиёт суювчилари 

манфаатланиб сани ва мани ҳам ёд этиб  турарлар”, деб амр 

қилиб маслаҳат берган сабабли, гарчи қудратим етмаса ҳам 

онинг илтимосин рад қила билмай, иқтидорим етканча 

Хевада ўткан шоирларнинг баъзи бир қардошлар ва қарт 

кишиларнинг ёрдамлари билан, ҳамда Хоразм 

тарихшуносларининг  маълумотлариға суяниб, ушбу 

тўпламға Хева шоир ва адабиётчиларининг аҳволлари деб 

тасмия бердим...[5.2а]”, деб ёзилган ва бу берилган 

маълумотлар  бошқа  бирорта  қўлёзмада йўқлиги билан 

аҳамиятлидир. 

     Хулоса қилиб айтганда, “Тазкираи шуаро” қўлёзма 

нусхаларини ўрганишимиз жараёнида асарнинг ёзилиш 

сабабидаги фарқлар шуни курсатдики, аввало, муаллиф 

дастлабки қўлёзмага кейинчалик  баъзи қўшимча ва 

тузатишлар киритган. Иккинчидан, мазкур қўлёзмалар  

кейинчалик котиблар томонидан кўчирилганда айрим 

қисқартиришларга йўл қўйилган. 

